
den egenanten unnsern vorfaren Roemischen keysern und kinigen
gegeben seint, und auch darzu die alte herkomen und gewonheite,
die sy redlich herbraucht haben, an allen iren stucken, punckten
und begreyffungen, wie denn die lutend und begriffen sind, gnedige-
lichen vernewert, confirmiret und bestaetet, verneweren, confir-
mieren und hestettigen in die von Roemischer keyserlichen macht-
vollkomenheit in crafft dis briefs, was wir in dann daran bestaetti-
gen, vernewern und confirmiren sollen und mugen. Und wir setzen
und wellen, das sy nu farbass mer alle crefftig und mechtig sein
und das sy und ire nachkomen auch dabey beliben und in allen
ennden geprauchen und geniessen sollen und mugen, zu gebruchen
und niessen, als es sey von wort zu worte hierinne an disem brief
geschriben und begriffen von allermeniclich ungehindert. Und wir
gepieten darumb allen und yeglichen firsten, geistlichen und wert-
lichen, grauven, freyen herren, rittern und knechten, lanntvoegten,
lanntrichtern, amptleuten, burgermeistern, reten und gemeinden,
allen und yeglichen stette, merckte, doerffere und gepiete und sust
allermenclichen unnsern und des reichs undertanen und getrewen
ernnstlich und vestenlich mit disem brief, das si den vorgenannten
Wolffarten und sein nachkomen an solichen vorgenannten iren
gerichten fryheiten, rechten, hrieven, privilegien, hanntvesten und
gueten gewonheiten, furbassmer nicht hindern oder irren sollen
in dhein weise, sonder sey dabey getrilich belieben lausen als lieb
zu sein unnser gnade und als die unnser und des reichs swere
ungnad vermeiden wellen. Mit urkund dis briefs, versigelt mit unn-
serm keiserlichen maiestat anhangenden insigel, geben in der Newen-
statt an dem mentag vor unnser liehen Frowentag der liechtmess
nach cristi unnsers lieben herren gepurte vierczehenhundert und
im vierundfanffczigisten, unnsers reichs im vierczehenden und des
keyserthums in dem achten jarenn. Und stund undan uff dem
spatium des briefs also geschriben: ad mandatum domini imperatoris

Uolricus Weltzli.

Und do die vorgeschriben freyhait, confirmation- und bestaet- -
tigungbrieve von unns also in gericht offenlich gelesen und ver-
hoert wurden, vordert und begert des egenanten Ulrichs von Brandis
anwalt, im dero under des hofgerichtes zu Rotwil insigel gloplich
vidimus zu geben, wie dann des hofs zu Rotwil recht sig. Darumb
fraugten wir der urtail und des rechten und ist daruff nach unnser

